
GOUVÈNÈ CUOMO ANKOURAJE NOUYÓKÈ YO POU PREPARE POU TANPÈT 
NOR’EASTER KE YO PREVWA KAP AFEKTE VIL NEW YORK, LONG ISLAND AK 

SID HUDSON VALLEY NAN SAMDI MATEN JISKA DIMANCH 
 

Avètisman tanpèt nèj ap anvigè samdi maten jiska dimanch apremidi pou Vil New 
York ak Long Island. 

 
Gouvènè Cuomo ap aktive Sant Operasyon Ijans Eta vandredi swa 

 
Gouvènè Cuomo jodia te avèti Nouyòkè yo pou prepare pou move tan ivè danjere akoz 
Nor’easter ki pral deplase monte nan kot lès la e li ka afekte Vil New York ak Long 
Island byen bonè samdi maten pou rive dimanch. Gouvènè Cuomo te mande pou yo 
aktive Sant Operasyon Ijans vandredi swa pou kontwole tanpèt la ak kowòdone 
deplwaman resous. Reprezantan yo ki soti nan Diviyzon Sekirite Enteryè ak Sèvis Ijans, 
Biwo Jesyon Ijans, Biwo Prevansyon ak Kontwòl Dife, Depatman Transpòtasyon, 
Depatman Konsèvasyon Anviwonman, New York State Thruway, Lapolis Eta, Komisyon 
Sèvis Piblik, Metropolitan Transportation Authority, Port Authority of NJ ak NY ak 
Divizyon Militè ak Afè Naval te mande pou rapòte nan Sant Operasyon Ijans pou 
aktivasyon sa. 
 
“Tanpèt sa ka gen yon enpak enpòtan nan kominote yo toupatou nan pati sid eta – 
kidonk map mande tout ajans enpòtan yo pou yo vijilan epi pare pou reponn pandan 
move tan ap devlope,” te deklare Gouvènè Cuomo. “Nou pral kontwole etwatman 
kondisyon tanpèt la pandan tout wikenn nan, epi deplwaye resous ak ekipman jan sa 
nesesè. Mwen ankouraje tout Nouyòkè yo nan rejyon an pou planifye alavans, evite 
vwayaj initil, e anplis de tout bagay – rete ansekirite.” 
 
Yo prevwa total nèj kap tonbe ap 6 a 12 pous nan Vil New York ak Long Island avèk 
posib kondisyon pou tanpnèt nèj samdi apremidi jiska samdi swa. Inondasyon kotyè 
modere nan Long Island Samdi maten ak apremidi pandan wo mare e li egalman posib 
ak rafal van jiska 60 kilomètalè e li ka koze pann kouran anpil kote. Anba Hudson 
Valley, prensipalman konte Orange ak Putnam ta dwe wè akimilasyon 3 a 6 pous nèj 
pandan dire evènman an. 
 
Divizyon Sekirite Enteryè ak Biwo Sèvis ak Jesyon Ijans ap kowòdone preparasyon ak 
alokasyon resous avèk ajans yo nan eta ak gouvènman lokal yo nan antisipasyon pou 
tanpèt la. 

DHSES ap ekspoze yon pis nèj ki ekipe avèk SUV, yon veyikil kontwòl itilitè ak de, 
veyikil SUV kontwòl itilitè nan rezèv Brentwood nan Konte Suffolk. Rezèv Brentwood la 
gen 195,000 sak sab ak yon pèsonèl kap ranpli sak yo sab nan rezèv Ayewopò JFK 
nan Queens gen 5,000 sak sab ak pèsonèl kap ranpli sak yo sab.  
 
Metropolitan Transportation Authority ap pran aksyon ki annaprè yo nan antisipasyon a 
tanpèt la. Enfòmasyon ajou ki pi resan sou estati sèvis MTA toujou disponib nan 
mta.info; kliyan yo ka enskri pou alèt tèks oswa imèl nan www.mymtaalerts.com: 
 
Tren yo: 
 
Yap deplwaye apeprè 1,000 travayè pis pandan tanpèt la anplis de 800 travayè 
estasyon yo pou kenbe eskalye ak platfòm yo san nèj. Chofaj nan twazyèm ray tren an 
ak ekipman pou fonn nèj te deplwaye nan pwen enpòtan yo toupatou nan sistèm lan 
pou fè tren yo avanse. 
 
Lòt resous yo gen ladann 10 lans-nèj, sèt -dejivrè, kat souflez jèt, uit lokomotiv dyezèl 
R156 ak 22 veyikil travay ensile/ chofaj ke yo ka itilize pou pote ekipaj ak materyèl pou 
retire nèj sou sit travay yo. 
 
Anplis, yo te mete 79 tren nan sèvis avèk soulye gratwa, sa kap ede redwi glas sou 
twazyèm ray la, ak 262,500 liv kalsyòm kloride ak 200,000 liv sab te distribye nan 
diferans lokasyon nan sistèm tren an. 
 
Otobis yo:  
 
MTA ap deplwaye 37 veyikil pou lite kont nèj la pou laboure epi mete sèl nan arè otobis 
yo nan zòn kote bis yo te eksperimante difikilte pandan ansyen tanpèt yo. Yap 
deplwaye kenz kamyon toupatou nan vil la pou reponn rapidman a nenpòt bis ki 
bezwen èd. 
 
Yap ranplase otobis atikile yo pa bis ki pi kout apati vandredi swa, e nan samdi maten, 
tout bis ki sou wout vilnerab yo ap gen kawotchou nèj oswa kawotchou chèn.  
 
Sèten liy tren eksprès ap kouri sou pis lokal yo apati vandredi swa apre lè anbouteyaj 
yo, kòm tren yo ap stoke anbatè sou pis eksprès yo pou pwoteje yo kont eleman. 
 
Pon ak Tinèl yo: 
 
Pon ak Tinèl MTA gen 9,180 tòn dejivrè wout disponib sou lamen ak 100 pyès ekipman 
nan sèvis pou konbat nèj ak disponib pou lite kont operasyon nèj la nan sèt pon ak de 
tinèl yo. 
 
Pon yo ekipe tou avèk kaptè wout ki entegre pou tanperati ak kaptè atmosferik anlè ki 
bay enfòmasyon nan tan reyèl sou vitès van, direksyon van, imidite ak presipitasyon 
atravè kominikasyon san fil. 

Chemennfè Long Island: 
 
MTA Long Island Rail Road gen nèf jèt pou souflez nèj, twa souflez lè frèt ak de veyikil 
bale pou retire nèj sou pis yo ak twazyèm ray yo sou wout ki frekante ak nan lakou yo. 
 
Chemendefè a ka modifye oswa sispann sèvis nan kote nèj la ap tonbe anpil, pandan 
tanpèt glas, ak tanpèt nèj, oswa si li soutni van plis pase 39 kilomèt alè, espesyalman si 
gen twa bouton ki konjele oswa ki pa gen kouran sou twazyèm ray la. Tren Long Island 
gen kat orè modifye pou rekiperasyon tanpèt. 
 
Chemennfè Metro-North: 
 
MTA Metro-North Railroad gen twa jèt souflez nèj, sis souflez lè frèt ak de traktè, 
souflez-pwopajè pou retire nèj sou pis yo ak twazyèm ray la, anplis de 70 kamyon 
charyo pou ranmasaj, senk pèl retwokavez ansanm avèk lòt gwo ekipman pou netwaye 
nèj nan estasyon yo ansanm avèk lòt nan zòn yo.  
 
Yo ka redwi sèvis yo oswa sispann yo tanporèman selon enpak yon tanpèt. Operasyon 
rekiperasyon tanpèt ap gen ladan egzamine fil kab yo kap kouri sou ray yo pou nenpòt 
konsekans akoz gwo van oswa branch pyebwa kap tonbe. Opsyon sèvis enkli rediksyon 
sèvis ak sispansyon tanporè sèvis. 
 
 Port Authority New York ak New Jersey te fè anpil preparasyon pou pèsonèl ak 
ekipman nan tout etablisman li yo. Anplwaye operasyon yo pral travay orè 12 èdtan pou 
asire ke etablisman yo ka fonksyone san pwoblèm. Ayewopò yo, pon yo, tinèl yo ak 
PATH gen biwo metewoloji pou sezon livè kote anplwaye yo analize bilten metewolojik 
yo, epitou yo deplwaye anplwaye ak ekipman.  
 
Port Authority egalman an kontak avèk lòt otoritre lokal, eta ak federal ansanm avèk 
ajans yo pou diskite sou preparasyon rejyonal pou tanpèt nèj kap vini an.  
Avèk yon tanpèt nan grandè sa a, konpayi avyon yo jeneralman anile vòl yo alavans, 
kidonk vwayajè yo ta dwe verifye avèk konpayi yo pou asire ke vòl yo pral vwayaje 
anvan yo ale nan ayewopò a. Port Authority a egalman pral gen materyèl ak kad pou 
kouche ak lòt atik esansyèl ki pare pou akomode vwayajè yo ki ka vin bloke nan 
ayewopò yo.  
 
Port Authority ankouraje moun kap vwayaje pa otobis pou yo verifye avèk transpòtè yo 
anvan yo ale nan tèminal otobis yo kòm anpil transpòtè prive ak piblik ka anile sèvis la 
si kondisyon tan an garanti sa. Ajans lan ka enpoze restriksyon vitès sou travèse li yo, 
oswa fèmen yo nèt, si kondisyon meteyo a jistifye l.  
Port Authority gen ekipman nèj ki annaprè yo ak apwovizyonman ki pare nan gwo 
etablisman transpòtasyon li yo:  

• Plis pase 200 pyès ekipman pou nèj ak glas nan ayewopò li yo, tankou aparèy 
pou fonn nèj ki kapab fonn apeprè 500 tòn nèj nan inèdtan, ak chas-nèj ki 
kapab retire nèj a 40 mph;  

• Plis pase Apeprè 60 pyès ekipman nèj nan pon ak tinèl, tankou preske de 
douzèn chas-nèj ak epandez nan Pon George Washington, pon ki gen plis 
aktivite nan lemonn;  

• Plizyè milye tòn sèl ak sab pou wout ayewopò yo ak pakin, plis plizyè milye tòn 
sèl pou pon ak tinèl yo;  

• - Plizyè milye galon likid sibstans chimik anti-jèl nan ayewopò yo, k ap anpeche 
nèj ak glas anvayi pis avyasyon ak wout taksi yo, plis plizyè milye tòn dejivrè 
solid, k ap kase glas ak nèj ki deja nan tè a;  

• Tren ki ekipe avèk chas-nèj, tren ki gen ajan likid pou fonn nèj ak yon chas-nèj 
ki gen “motè djèt” pou retire nèj nan chemennfè yo, ak souflez-nèj, chas-nèj ak 
epandez pou netwaye antre estasyon yo, wout ki sèvi 13 estasyon PATH ak 
plizyè enstalasyon sipò.  

 
Pou jwenn enfòmasyon pa-minit sou pasaj Port Authority, ayewopò yo ak sistèm PATH, 
yo ankouraje vwayajè yo pou enskri nan Port Authority alerts nan 
http://www.paalerts.com/. Vwayajè yo ka rele tou 511 oswa vizite511NY.org oswa 
511NJ.org pou jwenn plis enfòmasyon sou kondisyon otowout yo.  
 
Depatman Konsèvasyon Anviwonman ap ekspoze senk gad forestye, kat motonèj ak 
kat ATV sou Long Island ak yon gad forestye avèk yon ATV sou Staten Island nan 
vandredi swa. Tout gad forestye yo ap gen veyikil 4X4 gwosè pickup kòm veyikil 
patwouy yo. Anplis, gen twa ATV, yon veyikil itilite, yon motonèj ak 34 veyikil wou motris 
patwouy nan rejyon Long Island. 
 
Lapolis Eta New York aktyèlman gen 38 veyikil 4x4/ATV kap fonksyone nan Long Island 
ak byen anplis ki disponib si nesesè. 
 
 New York State Thruway Authority gen 133 operatè ki pare pou deplwaye 44 gwo 
charyo chas nèj, 42 charyo chas nèj mwayen ak 10 chajè nan rejyon an. Thruway 
Authority gen plis pase 32,025 tòn sèl pou wout ki disponib nan anba Hudson Valley. 
Lòt resous adisyonèl nan lòt rejyon yo nan eta pare pou relokasyon jan sa nesesè. 
 
Yo ankouraje otomobilis yo pou enskri nan imèl TRANSalerts, ki bay dènye kondisyon 
sou sikilasyon sou Thruway a. Vwayajè Thruway yo ka jwenn tou dènye enfòmasyon 
nan tan reyèl lè yo swiv @ThruwayTraffic Twitter oswa lè yo vizite thruway.ny.gov pou 
yo wè yon kat anime kap montre kondisyon trafik la pou Thruway a ansanm avèk lòt 
wout yo nan Eta New York.  
 
Depatman Transpòtasyon Eta New York gen plis pase 1150 operatè ak sipèvizè nan 
rejyon ki afekte yo e yo pare pou reponn avèk 440 gwo kamyon a benn/chas nèj, 58 
kamyon mwayen a benn/chas nèj, 88 chajè, 4 kamyon/chajè ki monte avèk souflez nèj, 
6 charyo remòkaj, 5 kamyon a benn avèk chas nèj. Anplis, 70 gwo kamyon a benn 
/chas nèj/ 5 chajè ki monte avèk souflez ak 3 nivlèz te deplwaye nan zòn ki pa afekte yo 
nan eta a rejyon ke yo antisipe pou tanpèt sa. Depatman Transpòtasyon gen plis pase 
118,000 tòn wout sèl disponib. Pou adrese posibilite gwo van ak inondasyon kotyè nan 
Long Island, Depatman an gen tou 6 kamyon aspiratè avèk avyon egou ak 35 

dechiktez. 
 
Nap fè otomobilis yo sonje pou yo tcheke 511NY lè yo rele 511 oswa lè yo gen aksè 
nan www.511ny.org anvan yo vwayaje. Sèvis gratis sa pèmèt itilizatè yo tcheke 
kondisyon wout yo ak enfòmasyon transpò. Itilizatè mobil yo ka telechaje aplikasyon 
mobil ajou gratis yo nan 511NY apati iTunes oswa Google Play stores. Aplikasyon an 
kounye a Drive mode, ki bay alèt son sou wout ki chwazi pandan yon itilizatè ap kondwi, 
avèti yo sou ensidan ak konstriksyon. Itilizatè yo ka fikse yon destinasyon anvan depa a 
epi resevwa enfòmasyon pou jiska twa wout. 
 
Tout Nouyòkè ka jwenn enfòmasyon ijans atravè NY-ALERT, sistèm alèt ak 
notifikasyon ki baze sou entènèt, tout risk Eta a. Pou enskri, vizite nyalert.gov. Si ou pa 
posede oswa ou pa gen aksè a yon òdinatè, rele nimewo gratis 1-888-697-6972 oswa 
telechaje aplikasyon an sou smartphone ou nan ialertz.com.  
 
Aji Kounye a pou Prepare pou Inondasyon Kotyè  

• Chèche konnen wout ki gen mwens danje a pou soti lakay ou oubyen biznis 
ou, pou rive sou teren pi wo ki pa gen danje sizoka ou dwe kite nan prese. 

• Devlope epi pratike yon plan “kouri pou fanmi an” epi idantifye yon espas 
rankont si manm fanmi an vin separe. 

• Fè yon lis detaye tout bagay ki gen valè tankou mèb, rad ak lòt byen pèsonèl. 
Kenbe lis la yon kote ki gen sekirite. 

• Fè rezèv atik ijans manje nan bwat, medikaman ak atik premye swen ak dlo 
potab. Stoke dlo potab nan veso pwòp ak fèmen. 

• Wè ki sa w ap fè ak bèt ou yo ki nan kay la. 

• Kenbe yon radyo pòtab, flash, batri anplis ak ekipman pou fè manje nan 
sitiyasyon ijans sou lamen. 

• Mete gaz nan machin ou. Si kouran elektrik la koupe, estasyon gazolin ka pa 
ka bay gaz pandan plizyè jou. Kenbe yon ti pwovizyon nan ka katastwòf nan 
kòf machin ou. 

• Jwenn konbyen pye pwopriyete w la ye pa rapò ak nivo anwo ak anba 
inondasyon ki posib. Lè yo fè konnen nivo dlo yo prevwa, ou ka wè si ou gen 
ris pou inonde. 

• Kenbe materyèl tankou sak sab, playwoud, fèy plastik ak bwa sou lamen pou 
rezistans nan dlo nan sitiyasyon ijans. 

 
Vwayaje ansekirite 
 
Li enpòtan pou chofè sou tout wout konnen chas-nèj woule nan vitès jiska 35 kilomèt 
alè, sa ki nan anpil ka pi ba pase limit vitès ki endike a, pou yo ka asire sèl yo simen an 
rete nan vwa otomobil yo epi pa dispèse andeyò wout la. Souvantfwa sou otowout ant 
eta, chas-nèj pral opere kòtakòt; se fason pi efikas ki gen mwens danje pou netwaye 
plizyè vwa yon sèl kou. 
 
Otomobilis ak pyeton yo pa dwe bliye chofè chas-nèj yo gen yon distans vizyon ki limite, 
epi gwosè ak wotè chas-nèj la rann li difisil pou manevre epi kanpe touswit. Nèj kap 

vante ki soti dèyè chas-nèj la ka diminye anpil nan viziblite oubyen koze kondisyon vwal 
blan. Chofè yo pa ta dwe eseye double chas-nèj yo, ni swiv yo twò pre. Kote ki gen 
mwens danje pou chofè kondi se lwen dèyè chas-nèj yo kote wout la klè ak sale. 
 
Men kèk nan konsèy ki pi enpòtan yo pou kondi san pwoblèm pandan sezon livè a:  

• Lè tanpèt ivè frape, pa kondwi si li pa vrèman nesesè. 

• Si ou dwe vwayaje, asire ke otomobil ou gen materyèl pou siviv tankou 
kouvreli, yon pèl, flach ak pil anplis, rad cho anplis, yon pè chèn kawotchou, 
kab pou bay batri chaj, manje enèji rapid ak rad ki gen koulè fonse pou itilize 
kòm yon drapo detrès. 

• Kenbe tank gaz ou ranpli pou evite gazolin nan konjele. 

• Si ou gen telefòn selilè oswa radyo de-direksyon ki disponib pou w itilize, chaje 
pil la epi mache avèk li kèlkeswa lè wap vwayaje. Si ou ta vin bloke, wap 
kapab rele pou mande èd, enfòme sekouris yo sou ki kote ou ye. 

• Asire ke yon moun konnen plan vwayaj ou. 
 
Prepare otomobil ou pou ivè 
 
Prepare otomobil ou pou sezon ivè a kounye a ap ede asire ke otomobil ou nan bon 
kondisyon fonksyonman lè ou bezwen l piplis 

• Fè yon mekanisyen tcheke atik ki annaprè yo nan otomobil ou: 
Pil  
Eswi glas ak likid pou lave machin  
Antijèl  
Sistèm alimaj  
Tèmostat  
Limyè  
Sistèm echapman  
Limyè kliyotan detrès  
Chofaj  
Fren  
Dejivrè  
Nivo lwil 

• Enstale bon kawotchou ivè. Asire ke kawotchou yo gen ase semèl. Tout 
tanperati radyal yo jeneralman adekwat pou pifò kondisyon ivè. Ou ka vle pote 
tou yon pè chèn kawotchou nan otomobil ou pou kondisyon gwo nèj. 

• Kenbe yon gratwa pou vit otomobil ak yon ti bale pou retire glas ak nèj epi 
kenbe omwen yon demi tank gaz pandan tout sezon ivè a. 

• Finalman, planifye vwayaj long avèk anpil atansyon. Tande rapò medya lokal 
oswa rele ajans lapolis pou dènye enfòmasyon sou kondisyon wout la. 

 
 
Kondwi ansekirite 
 
Koz prensipal lanmò ak blesi pandan tanpèt ivè se aksidan transpòtasyon.  

• Anvan ou ale dèyè volan pandan sezon ivè sa, chak chofè te ka aprann yon 
leson nan men chofè otobis nou yo. Li elemantè, men nou dwe kenbe otomobil 
nou yo san glas ak nèj. Bon vizyon se yon kle pou yon kondwit ki san danje. 

• Planifye arè w yo epi kite plis distans ant otomobil yo. Ou dwe pi vijilan. Sonje, 
akimilasyon nèj ka kache timoun ki pi piti yo. Anplis, toujou kontwole vitès ou 
avèk kondisyon wout la. 

 
Bloke nan yon veyikil 
 
Kisa ou ta fè si nèj ta bloke w sou wout la? Men kèk konsèy pou swiv:  

• Rete chita nan otomobil ou jiskase ou jwenn èd. 

• Fè otomobil la mache pou yon titan pou ka rete cho. Fè yon ti desann fenèt la 
epi asire ke tiyo echapman an pa gen nèj. 

• Limen limyè dòm lan aswè lè wap fè otomobil la mache pou bay sekouris yo 
siyal. 

• Kwoke yon mòso twal oswa yon rad sou otomobil ou a. 

• Fè egzèsis detanzantan lè ou detire bra, janm, dwèt ak zòtèy ou pou san ka 
kontinye sikile epi pou rete cho. 

 
### 

